
Hoffai Urdd Gobaith Cymru gyflwyno cais i'r Ymddiriedolaeth er mwyn datblygu gwasanaethau o’r radd flaenaf i
blant a phobl ifanc Ynys Mén dros y 5 mlynedd nesaf, mewn cyfnod ariannol heriol.

Mae’r Urdd yn fudiad blaengar sy’n cynnig profiadau cyffrous a Chymraeg mewn awyrgylch hwyliog i blant a
phobl ifanc Cymru, beth bynnag fo’'u cefndir.

Ein hamcan drwy ein holl weithgareddau yw dod &'r Gymraeg yn fyw i blant a phobl ifanc Cymru a sicrhau
parhad y Gymraeg fel iaith sy’'n ffynnu.

Mae ein n6d gwreiddiol o sicrhau cyfle, trwy gyfrwng yr iaith Gymraeg, i holl ieuenctid Cymru ddatblygu’'n
unigolion cyflawn; a’u galluogi i chwarae rhan adeiladol yn y gymdeithas, gan feithrin sgiliau personol a
chymdeithasol yn parhau.

Hoffem drwy’r cais hwn allu sicrhau ein bod yn:

e Gwella ansawdd bywyd dinasyddion yr Ynys
e Cyfoethogi ein cymunedau

A hynny drwy:

e Warchod yr iaith yn ein cymunedau drwy gefnogi a datblygu rhwydwaith eang o glybiau/uwch
adrannau/aelwydydd etc

e Datblygu pobl ifanc i arwain ein cymunedau drwy gyfleoedd i wirfoddoli

e Rhoi cyfle i bobl ifanc i ennill cymwysterau atodol drwy’r Urdd a datblygu cyflogadwyedd pobl ifanc

¢ Hyrwyddo a datblygu talent yn yr Ynys a chynnig cyfleoedd iddynt ddisgleirio ar lefel Cenedlaethol
drwy’r Eisteddfodau/Chwaraeon

e Ehangu gorwelion pobl ifanc drwy gyfleoedd i deithio yng Nghymru a thramor

e Sicrhau bod y Sir yn lle da i fyw i blant a phobl ifanc y sir, o’r oedran 6-25 oed

Gall yr Urdd gynnig:

e Gwasanaeth ar gyfer yr Ynys gyfan

e Aragor i unrhyw blentyn neu berson ifanc 6 — 25 oed

e Darpariaeth gwahanol i'r hyn mae’r clybiau ieuenctid statudol yn gynnig

e Yn paratoi pobl ifanc at waith (e.e. cymwysterau achredu a hyfforddiant i bawb)

e Cefnogaeth i bobl ifanc i fod yn arweinyddion eu Mudiad a’'u cymunedau (cyrsiau arweinyddion etc)

e Hyrwyddo'r iaith Gymraeg a rhoi cyfle i bobl ifanc ei harfer yn gymdeithasol a magu hyder tu allan i'r
dosbarth a’r ysgol

e Prosiectau ag amcanion dyngarol sy’n cyd-fynd ac amcanion elusennol yr Ymddiriedolaeth

Aelodaeth — yma gwelir ystadegau aelodaeth Mén dros y blynyddoedd diwethaf:

Yn ystod y flwyddyn 2012-2013 roedd aelodaeth y rhanbarth yn 2350 - 51 aelod yn llai na’r flwyddyn flaenorol
a’r tro cyntaf mewn 5 mlynedd i ni weld lleihad yn nifer yr Aelodau. Er hynny mae Aelodaeth 2013-14 9% ar
gynnydd ac rydym am y tro cyntaf erioed wedi cyrraedd dros 2650 o aelodau yn y Rhanbarth.

2008-09 1770 148 227 50 2195
2009-10 1743 160 341 41 2285
2010-11 1733 170 371 23 2297
2011-12 1861 120 397 23 2401
2012-13 1868 136 329 17 2350
2013-14 2096 164 370 45 2675
m2008-09 m2009-10 m2010-11 m2011-12 m2012-13 m2013-14

Cynllun Busnes/Targedau Posib:

Isod awgrymwn rhai targedau ond byddwn yn hapus iawn i drafod hyn ymhellach gyda chi. Byddwn yn disgwyl
dros gyfnod o 5 mlynedd y byddai datblygiad yn y targedau a’r gwaith a gyflawnir. (Am fanylion llawn o’n
gweithgarwch ar yr Ynys dros y flwyddyn diwethaf, gweler yr atodiad).

e Sicrhau bod gweithgarwch craidd yr Urdd ar gael ymhob cymuned sydd yn awyddus i’'w gael ac i bob
aelod yn cynnwys:
o Trefnu Eisteddfodau Cylch x 4

o Trefnu Eisteddfodau Sir ( yn cynnwys gweithgareddau celfyddydol megis perfformio, celf a
chrefft a dawns)

o  Trefnu Chwaraeon o bob math ar lefel Cylch (12 digwyddiad) a Rhanbarth (8 Digwyddiad) yn

ogystal & chynorthwyo gyda threfniadau digwyddiadau Talaith (5 digwyddiad).

o Trefnu Teithiau i Wersylloedd yr Urdd yng Nglan-llyn, Llangrannog a Chaerdydd y tu allan i
oriau ysgol.

o Cydlynu Taith Tramor yr Haf i Catalunya yn ogystal & threfnu taith i Disneyland, Paris.

o Trefnu amryw o deithiau undydd i lefydd deniadol i bobl ifanc o Fén sy’'n sicrhau cyfleoedd
iddynt gymdeithasu trwy gyfrwng y Gymraeg y tu allan i oriau’r ysgol.

e Gwneud gwaith mapio sydd yn adnabod bylchau yn ein darpariaeth gymunedol - cydweithio &
gwirfoddolwyr lleol i gynnal clybiau cymunedol lle nad oes rhai yn bodoli a hefyd cynyddu cynhwysedd y
rhai sydd yn bodoli yn barod e.e. yn 2014-15:

o Ail sefydlu Aelwyd yn Rhosmeirch ar gyfer yr oedran 12-25 er mwyn llenwi bwich.

o Sefydlu Aelwyd / Clwb yr Urdd yn ardal Llangoed. Mynegwyd diddordeb eisioes gan griw ond yn
sgil diffyg amser dynol nid yw wedi bod yn ymarferol bosib i roi’r cefnogaeth fyddai ei angen ar
hyn o bryd.

e Sicrhau fod y Gymraeg yn cael ei weld fel rhywbeth i bawb ac a fydd yn bwysig i bobl ifanc wrth iddynt
fyw yn Ynys Mén i'r dyfodol.

e Sefydlu dau glwb Chwaraeon yn nalgylch Caergybi yn ogystal ag adnabod, a llenwi bylchau eraill yn y
ddarpariaeth chwaraeon.

e Sicrhau cyfleoedd i bobl Ifanc wirfoddoli gyda’r Urdd er mwyn ehangu eu sgiliau a’u tebygolrwydd o gael
swydd wedi gadael yr ysgol a gwneud hyn drwy gefnogi’r elfen wirfoddol o fewn y Fagloriaeth Gymreig.

e Sicrhau mwy o gyfleoedd i bobl Ifanc o bob cefndir i fynychu gweithgarwch a fydd yn arwain at
achrediad sy'n rhoi sgiliau gwaith a hyder i bobl ifanc yr ynys.

e Cyfranogiad Pobl Ifanc - Datblygu ac ehangu ar waith Fforwm leuenctid y Sir ( Fforwm yr Urdd) drwy
sicrhau eu barn ar rediad yr Urdd ar yr Ynys yn ogystal ag ar faterion sy’n ymwneud &’r cymunedau a'r
iaith Gymraeg.

e Ehangu ar y gwaith gyda dysgwyr yn y Sir, yn benodol clwb pwrpasol yn ardal Caergybi. Hefyd, trefnu
cyrsiau achredu penodol ar gyfer mewnfudwyr a siaradwyr Cymraeg ail iaith.

e Datblygu Canolfan yr Urdd Penmynydd - Sicrhau defnydd llawn o Ganolfan Newydd yr Urdd ym
Mhenmynydd. Mae’r Rhanbarth yn ddiweddar wedi sicrhau les 10 mlynedd gan y Cyngor Sir ond mae
angen amser dynol er mwyn sicrhau defnydd llawn o’r Ganolfan — byddai hyn yn sicrhau bod y Pwyllgor
Rhanbarth yn gallu cadw gafael ar y ganolfan fel adnodd i'r gymuned yn ogystal & chartref i'r Urdd ym
Mén. Mae hwn wedi bod yn ddatblygiad gwych sydd angen ei gefnogi.

e Sefydlu amserlen hyfforddi ar gyfer ein gwirfoddolwyr.

Mae’r Rhanbarth yn ffodus iawn o’n gwirfoddolwyr ond teimlwn nad yw’r gefnogaeth ar hyn o bryd yn ddigonol
iddynt. Mae cyrsiau hyfforddi megis Amddiffyn Plant a Chymorth Cyntaf yn digwydd yn flynyddol ond hoffwn
sefydlu amserlen o hyfforddiant ar :

Waith leuenctid

Y Wasg gan gynnwys gwefannau cymdeithasol
Cyllid a Grantiau

Amserlen Adran / Aelwyd

Credaf y gall y cyrsiau hyfforddi yma gynorthwyo’r Adrannau, Uwch Adrannau ac Aelwydydd i ffynnu. Mae’r
niferoedd yn sefydlog y mhob clwb ond yn amlwg mae bob amser lle i ehangu a gwella.

Cais Busnes - Ariannol

Mae gan Urdd Gobaith Cymru amser 4 aelod o staff yn gwasanaethu Rhanbarth Ynys Mén ar hyn o bryd yn
cynnwys:

1 Swyddog Datblygu — Llawn amser (Cyllideb Llywodraeth Cymru /Cyngor Mén ac arian Rhanbarthol)
1 Swyddog Datblygu Cynorthwyol — Rhan amser (Cyllideb rhannol Cyngor Mon)

1 Swyddog Gweinyddol — Rhan amser (Cyllideb Llywodraeth Cymru/Urdd Gobaith Cymru)

1 Swyddog Chwaraeon — Rhan amser (Cyllideb Chwaraeon Cymru/Urdd Gobaith Cymru)

Hoffem wneud cais o £40,000 yn flynyddol i gynnal yr holl weithgarwch uchod ar yr Ynys a fyddai’n
cyfrannu tuag y gost o gynnal y Rhanbarth. Cost cynnal cyflogau a chostau teithio y rhanbarth ar hyn o
bryd yw £62,500 yn flynyddol gyda potensial o gostio £20,000 mwy os gwnaed y staff yn llawn amser.
Gweler isod yr holl gostau o fewn y Rhanbarth sydd yn gwneud cyfanswm o £101, 546.

BRASLUN COSTAU CYNNAL RHANBARTH MON

Cost cyflogi presennol 58,231
Costau swyddogion (teithio ayb) 4,300
Darpariaeth Swyddfa 8,000
Gweithgareddau Rhanbarth 9,500
Canolfan Penmynydd 2,500

Costau staffio ychwanegol os yn
llwyddiannus 19,015

Cyfanswm 101,546

Rydym yn gweithio ar Gytundeb Lefel Gwasanaeth gyda Adran leuenctid Cyngor Mon ar hyn o bryd gwerth
oddeutu £19,000 yn flynyddol. Mae perthynas waith dda iawn gennym gyda’r Adran leuenctid ac mae proses
mewn lle i fonitro ein gwaith yn gyson. Mae targedau meintiol yn cael eu gosod yn flynyddol.

Mae Swyddfa’r Urdd ar hyn o bryd ym Mangor ac mae hyn ar gost o tua £8000 i'r Urdd/Rhanbarth Mon (hyn yn
cynnwys rent, tanwydd, gwasanaeth casglu sbwriel, glanhau, trydan, trethi, dwr, yswiriant, ffon a postio).

Mae gan y Pwyllgor Rhanbarth sydd yn weithredol iawn ar yr Ynys rél bwysig yn rhediad yr Urdd ar yr Ynys
hefyd. Maent yn talu £6,641 o darged yn flynyddol i'r Urdd yn ganolog er mwyn helpu’r Urdd i dalu cyflogau a
chostau swyddfa y Rhanbarth. Yn ogystal & hynny, mae’n rhaid i'r Pwyllgorau Cylch a Rhanbarth hefyd godi
arian er mwyn sicrhau rhediad yr holl Eisteddfodau Cylch/Sir a Chystadlaethau Chwaraeon lleol.

Ni fyddai modd cynnal yr holl weithgarwch hwn heb amser ein gwirfoddolwyr brwd nac ychwaith heb yr incwm
hwn. Mae hyn yn gost blynyddol o £9,596, yn ogystal & chostau cynnal a chadw Canolfan yr Urdd Penmynydd
sydd oeddeutu £2,500 y flwyddyn. Mae dymuniad yr Urdd ar yr Ynys i sicrhau fod Canolfan Penmynydd yn
datblygu i fod yn Ganolfan i’'r Urdd ar yr Ynys yn parhau ac mae gobaith un diwrnod gan y staff hefyd i ail leoli
Swyddfa’r Urdd draw o Fangor i’r Ynys. Maent yn rhannu adnoddau gyda Rhanbarth ac adrannau eraill ar y
funud felly bydd angen ystyried hynny. Mae’r tri aelod o staff yn hannu o Fén.

Mae gan yr Urdd yn lleol ac yn Rhanbarthol brosesau cyllidol tynn mewn lle gyda mantolenni yn cael eu
harchwilio yn flynyddol gan gyfrifwyr allanol. Fe gadwa’r Urdd yn ganolog hefyd olwg ar holl systemau cyllidol y
Rhanbarthau.

Mae holl bolisiau’r Urdd yn cael eu cymeradwyo yn flynyddol gan gynnwys:
Asesiadau Risg

lechyd a Diogelwch

Diogelwch Plant.

Gwerth am Arian
Byddai arian yr Ymddiriedolaeth yn cael ei wario ar yr Ynys, ar blant a phobl ifanc yr Ynys, ar gyfer dyfodol yr
Ynys.

Byddai yn galluogi ein aelodau i dderbyn mwy o wasanaeth yn ddyddiol gan yr Urdd ac yn ehangu gwaith yr
Urdd i gymunedau efallai sydd heb sicrhau gwasanaeth llawn yn y gorffennol.

Diweddglo

Mae’r gwaith sy’n digwydd yn enw’r Urdd ar Ynys M6n yn broffesiynol ac yn ddynamig iawn ond gyda mwy o
arian i allu gweithredu, mae’r hyn y gellid ei gyflawni yn gyffrous iawn. Os hoffech fwy o fanylion parthed ein
cais, mae croeso i chi gysylltu &:

Sian Rogers (Cyfarwyddwr leuenctid a Chymuned) 07976003320
Eryl Williams (Swyddog Datblygu Mén) 07976 003314

Aelodaeth

Yn ystod y flwyddyn 2012-2013 roedd aelodaeth y Rhanbarth yn 2350 - 51 aelod yn llai na’r flwyddyn blaenorol
a’r tro cyntaf mewn 5 mlynedd i ni weld lleihad yn nifer yr Aelodau. Er hynny mae Aelodaeth 2013-14 ar gynnydd
0 9% ac rydym am y tro cyntaf erioed wedi cyrraedd dros 2650 o aelodau yn y Rhanbarth.

2011-12 1861 120 397 23 2401
2012-13 1868 136 329 17 2350
2013-14 2096 164 370 45 2675

Gwaith Cymunedol

Aelwyd yr Ynys

Mae niferoedd yr Aelwyd yn sefydlog, gyda’r criw yn cyfarfod unwaith yr wythnos ar nos Sul ac yna yn ymestyn i
ddwywaith yr wythnos ym misoedd Mawrth, Ebrill a Mai.

Yn y 12 mis diwethaf buont yn cystadlu yn y gwyliau isod :

e Eisteddfod Genedlaethol Urdd Gobaith Cymru,
e Eisteddfod Mon,

e Eisteddfod Genedlaethol Cymru.

Mae gan yr Aelwyd bwyllgor sydd yn parhau i fod yn gryf ac yn rhagweithiol, y bobl ifanc sydd yn llywio’r Aelwyd
0 ddydd i ddydd.

Uwch Adran Yr Ynys bl6i 14 oed

Ym mis Rhagfyr 2013 ail sefydlwyd Uwch Adran yr Ynys, Mae’r Uwch Adran yn cyfarfod bob nos Sul yng
Nghanolfan Yr Urdd Penmynydd ac hefyd yn cyfarfod yn achlysurol ar nos Wener. Mae criw gwych o 10-15 o
bobl ifanc yn mynychu yn wythnosol.

Uwch Adran / Aelwyd Talaw

Mae Uwch Adran/Aelwyd Talaw yn adran newydd ym Mén, mae nhw’n cyfarfod bob nos Wener yn yr Ysgol
Gynradd yn Llannerch-y-medd, Mae tim o 6 o wirfoddolwyr brwd yn arwain yr Uwch Adran/Aelwyd. Mae oddeutu
30 yn mynychu yn wythnosol ac fe ddaeth yr adran yn fuddugol mewn cystadlauaeth hwyliog penodol ar gyfer
Uwch Adrannau cyn y Nadolig yn Llanrwst. Mae’r Adran yn gyfuniad o Uwch Adran Alaw a Uwch Adran
Llannerch-Y-Medd gyda’'r arweinwyr wedi dod at eu gilydd i greu Uwch Adran/Aelwyd Talaw ym Mon.

Mae 53 ysgol ym Mén ac mae’r mwyafrif helaeth yn cymryd rhan yng ngweithgareddau’r Mudiad yn gyson. Mae
13 adran gymunedol yma sydd yn darparu cyfleoedd i blant cynradd ag ieuenctid y rhanbarth yn ogystal a'r
clybiau chwaraeon.

Adrannau Cymunedol :
Mae ein holl adrannau cymunedol a chlybiau chwaraeon yn cael eu cynnal tu allan i oriau Ysgol ac yn waith
sydd ddim yn estyniad o waith Ysgol.

Ardal Nifer o Aelodau Cyfarfod

Adran Rhosybol 35 Misol

Adran Corn Hir 72 bob tair wythnos
Adran Henblas 81 Bob yn ail wythnos
Adran Gaerwen 34 Wythnosol

Adran Dwyran 15 Dydd Mercher diwethaf y mis
Adran Llanddona 8 Bob yn ail wythnos
Uwch Adran Yr Ynys 10-15 Wythnosol

Uwch Adran Talaw 15

Aelwyd Talaw 15 Wythnosol
Aelwyd Yr Ynys 25-30 Wythnosol

Adran Amlwch 34

Uwch Adran Amlwch 12 Wythnosol
Aelwyd Amlwch 12

Cadeirydd: Tudur Dylan Jones, Prif Weithredwr: Efa Gruffudd Jones, Dirprwy Brif Weithredwr: Mai Parry Roberts
Cwmni Urdd Gobaith Cymru, Rhif Cwmni: 263310, Cwmni Cyfyngedig, Cofrestrwyd yng Nghymru, Elusen Gofrestredig Rhif 524481



Clybiau Chwaraeon Cymunedol:

Clwb Nifer Lleoliad Cyfarfod

Pél-rwyd Borth 15-25 Canolfan David Hughes | Wythnosol

Athletau Glannau Menai 15-25 Canolfan David Hughes | Wythnosol

Athletau Bach 20 Canolfan David Hughes | Wythnosol

Clwb Aml Sgiliau Amlwch 10+ Canolfan Hamdden Wythnosol

Bach Amlwch

Clwb Aml Sgiliau 10+ Canolfan Hamdden Wythnosol
Amlwch

Clwb pél-rwyd 15-25 Canolfan Hamdden Wythnosol
Amlwch

Clwb aml sgiliau Borth 10 Canolfan David Hughes | Wythnosol

Clwb Gymnasteg a -z 20 Coleg Menai Wythnosol

Clwb aml sgiliau Cefni Ysgol Gyfun Llangefni X6 Wythnos

Clwb Tenis Bwrdd Ysgol Gyfun Llangefni X 6 Wythnos

Ysgol Uwchradd Bodedern

Clwb Amser Cinio bl 7 wedi bod yn llwyddiant. Bu’n cyfarfod rhwng Medi a Rhagfyr 2014. Rydym yn cydnabod
yr angen i ddatblygu’r ddarpariaeth gyda’r gobaith 0 symud ymlaen i ymestyn y wasanaeth yn ddarpariaeth
gymunedol i'r ardal. Golyga diffyg amser swyddogion i gefnogi’r gwaith, mai tymhorol yn unig y gellir cynnig y
ddarpariaeth yma.

Bu’r ysgol yn llwyddiannus gyda chais am arian PCAI . Criw o 10 o aelodau’r chweched roedd yn gyfrifol am
rhedeg y cynllun gyda chymorth athrawon a’r Swyddog Datblygu Cynorthwyol. Cafwyd canmoliaeth ei fynegi
tuag at y criw am eu gwaith diflino ar y brosiect.

Ysgol Syr Thomas Jones

Rhwng Ebrill a Gorffennaf mynychodd 12-18 o ddisgyblion y Clwb Amser Cinio. Darparwyd wythnos o
weithgareddau gemau potes ar gyfer disgyblion Blwyddyn 7. Mae’r Urdd ym Mén yn parhau i gynnal perthynas
sefydlog a chryf gyda’r ysgol.

Ysgol Gyfun Llangefni

Mae’r ysgol yn gefnogol tuag at weithgareddau chwaraeon yr Urdd ac mae’r bobl ifanc yn dda iawn am fynychu'r
Fforwm leuenctid yn ogystal & swogio ar benwythnosau a chynorthwyo mewn gweithgareddau megis yr
Eisteddfodau Cylch, ond mae angen sicrhau cyfathrebu gwell gyda’r ysgol o ran ehangu’r gweithgareddau hyn.
Mae’r ysgol yn gefnogol iawn wrth adael i ni ddefnyddio adnoddau yr Ysgol ar gyfer Chwaraeon neu’r
Eisteddfodau.

Ysgol David Hughes

Enillodd criw o Ysgol David Hughes y gystadleuaeth Siarad Cyhoeddus a ddarparwyd ar y cyd gyda
‘Chymdeithas Lenyddol Bro Goronwy’ eleni, ac hynny ar 6l cipio’r wobr y llynedd hefyd. Mae'r ysgol yn gefnogol
o waith chwaraeon y mudiad ac hefyd yn gyfranogwyr brwd yn yr Eisteddfod.

Ysgol Uwchradd Caergybi

Daeth clwb dysgwyr blwyddyn saith i ben ym mis Gorffennaf, roedd cael pobol ifanc i fynychu ar y cychwyn yn
her ond erbyn hyn mae 15 o bobl ifanc yn mynychu yn rheolaidd gyda niferoedd yn cynyddu yn ddibynnol ar y
weithgaredd. Mae’r pobl ifanc yma yn bell o fod yn rhugl yn y Gymraeg. Er hyn mae’r cyswllt yn hanfodol ac yn

bwysig iawn er mwyn datblygu sgiliau ieithyddol y disgyblion a chodi eu hymwybyddiaeth o’r Urdd. Yn anffodus
mae’r clwb amser cinio wedi dod i ben yn sgil effaith diffyg amser dynol (unwaith eto, dim ond yn dymhorol y
gellir cynnal y weithgaredd yma, oherwydd diffyg amser staff i'w gefnogi).

Yn ogystal &r uchod mae presenoldeb cyson oddi fewn i wasanaethau boreol yr ysgolion Uwchradd wrth i ni
hyrwyddo digwyddiadau a gweithgareddau.

Pwyllgorau / Fforymau

Pwyllgorau Cylch a Rhanbarth
Mae pedwar pwyllgor cylch ym Mén a’r pwyllgorau yma sydd yn cynorthwyo’r Mudiad oddi fewn i'r cylchoedd ac
yn adrodd i'r Pwyllgor Rhanbarth sydd yn gyfrifol am rediad yr Urdd ar yr Ynys.

Fforwm leuenctid :

Yn dilyn penodiad lestyn Wyn, mae’r bwrlwm yn y fforwm yn sicr wedi cynyddu. Mae’r fforwm erbyn hyn yn
cyfarfod yn fisol sydd yn allweddol er mwyn sicrhau bod lleisiau ein pobl ifanc yn cael eu clywed oddi fewn i’r
Rhanbarth. Rydym yn ymfalchio yn y ffaith ein bod yn ymgynghori a thrafod yn gyson gyda phobl ifanc. Mae’n
gyfle i aelodau lywio dyfodol y Mudiad a lleisio eu barn am ei ddatblygiad, mae’r fforwm hefyd yn trafod materion
allanol sydd yn ymwneud & phobl ifanc Yn ystod y flwyddyn mae’r Fforwm wedi trin a thrafod; strwythur y
fforwm, swyddogaeth, penodi swyddogion, wedi ymgynghori ar nwyddau ar gyfer yr Urdd yn Genedlaethol,
trafod gweithgor datblygu’r Eisteddfod a mynychu'r cyfarfod Cenedlaethol yn Aberystwyth, trafod gwyliau’'r Ynys
megis Sioe Moén, Gwyl Cefni, Carnifal LIlangefni, pleidleidio yn 16 mlwydd oed, problemau sydd yn gwynebu pobl
ifanc yn ogystal ag Ynys Ynni a Strategaeth Cenedlaethol ar gyfer Gwasanaethau leuenctid.

Cyngor Urdd Gobaith Cymru a Byrddau Canolog
Mae Rhanbarth Ynys Mon yn ffodus o fod hefo dau o’n haelodau dan 25 oed eisioes yn eistedd ar Gyngor yr
Urdd yn ogystal & dau aelod ar Fwrdd y Maes, eto dan 25.

Pwyllgor Rhanbarth
Mae aelodau o’r Fforwm leuenctid yn eistedd ar Bwyllgor y Rhanbarth. Mae gan aelodau’r fforwm yr un hawliau
a phawb arall ar y Pwyllgorau gan gynnwys yr hawl i bleidleisio.

Pwyllgor Aelwyd Yr Ynys

Mae Aelwyd yr Ynys yn cael ei rhedeg yn gyfan gwbl gan y bobl ifanc gyda’r Swyddog Datblygu yn eistedd ar y
Pwyllgor. Mae cynlluniau ar y gweill ar gyfer cynnal achrediad ‘Agored Cymru Cyfranogiad Pobl Ifanc —
Cyfarfodydd’ ar gyfer aelodau’r Aelwyd.

Eisteddfodau

Mae’r Eisteddfodau eleni wedi bod yn llwyddiannus gyda 3133 yn cymryd rhan yn yr Eisteddfodau.
Cynradd : 2321 Uwchradd : 812.

Cynhelir 5 Eisteddfod Cylch, Eisteddfod Dawns, Eisteddfod Uwch-adrannau ac Aelwydydd, Eisteddfod
Cynradd, Eisteddfod Uwchradd a digwyddiad Beirniadu Celf a Chrefft ar yr Ynys yn ystod Mis Mawrth.

Cadeirydd: Tudur Dylan Jones, Prif Weithredwr: Efa Gruffudd Jones, Dirprwy Brif Weithredwr: Mai Parry Roberts
Cwmni Urdd Gobaith Cymru, Rhif Cwmni: 263310, Cwmni Cyfyngedig, Cofrestrwyd yng Nghymru, Elusen Gofrestredig Rhif 524481



Hyfforddiant / Achrediadau

Adnabod a Deall Sefydliadau - Ebrill 2013 6 Arweinyddion lau Aelwyd Y
Ynys ac ambell un arall
Lleoliad Dan Oruchwyliaeth - Ebrill 2013 6 SWOGS
Gweithredu Polisiau a Gweithdrefnau - Ebrill 2013 6 SWOGS
Cyfnod Ysgol Uwchradd
Paddle Power lefel 1 60 Bodedern - Glan-llyn
Gorffennaf 2013
Cyfnod Ysgol Uwchradd
GwobrJohn Muir 60 Bodedern - Glan-llyn
Gorffennaf 2013
Cwrs Hyfforddi Cymorth Cyntaf - Mai 2013 21 Cwrs Cymorth Cyntaf
Saith Person Ifanc wedi
Achrediad "Cynhyrchu Fideo Digidol 7 mynychu cwrs "Cynhyrchu
Fideo Digidol”
Cwrs Hyffordi Cymorth Cyntaf i bobl Ifanc- .
Tachwedd 2013 11 11 wedi mynychu
g(\)/vlr;, Cymorth Cyntaf Arweinyddion - Tachwedd 10 Cwrs i Arweinyddion
. Criw PCAI Ysgol Uwchradd
Cyfranogiad Pobl Ifanc - Cyfarfodydd 11 Bodedern
Cwrs Hyfforddi Dawnsio Gwerin 10 Cwrs i Arweinyddion
Cwrs Hyfforddi - Eisteddfod 5 Cwrs i Arweinyddion
Cyfranogiad Pobl Ifanc - Cyfarfodydd 6 Criw Aelwyd Yr _Ynys, (nawdd
gan gynllun Gwirvol)
Cwrs Hyfforddi Ysgrifenyddion Cylch a Rhanbarth 22 Cwrs i Arweinyddion

Cyfanswm: 214
Cyfanswm Pobl Ifanc : 194

Achredu Rhanbarth Ynys Mon
Bl 7- Aelodau Hyn (25)

M aelodau ® Wedi ei Achredu

Rhaid nodi bod nawdd wedi ei sicrhau ar gyfer yr mwyafrif o’r cyrsiau uchod ac ni fyddent wedi bod yn bosib heb
y cymorth ariannol a dderbyniwyd gan y ffynonnellau canlynol, cyfundrefn o nawdd GwirVol, Urdd Gobaith
Cymru (Mén) a Goodsir Coaches.

Er bod yr Adroddiad yn dangos ein bod wedi achredu 25% o’n aelodau yn yr oedran bl 7 —Aelodau Hyn (25)
mae ambell person wedi gwneud mwy nag un achrediad.

Hyfforddiant Arweinyddion
Eleni rydym wedi hyfforddi ein Arweinyddion mewn Amddiffyn Plant a Chymorth Cyntaf, Dawnsio Gwerin,
system cofrestru Eisteddfod yn ogystal &'r system gweinyddu Eisteddfod.

SWOGS:

Rydym yn parhau i gynnig cyfleoedd i aelodau’r chweched dosbarth gynorthwyo yn y mwynafrif o’'n
gweithgareddau a’u ddefnyddio fel Staff ar deithiau ac yng ngweithgareddau’r mudiad. Eleni cynhaliwyd
cyfweliadau ar gyfer dethol SWOG i ddod ar y daith i Disneyland. Derbyniwyd 6 chais a chyfwelwyd 5 o’r pobl
ifanc yn swyddogol yn y Swyddfa ym Mangor dan awyrgylch cyfweliad gyda lestyn Wyn a Derek Evans. Mae
SWOGIO yn cynnig cyfleoedd unigryw i bobl ifanc, mae’n dysgu sgiliau fydd gyda’r bobl ifanc am byth. Mae
cefnogaeth y SWOGS yng ngweithgareddau’r Mudiad yn hanfodol i'n dyfodol ac ni fyddai nifer fawr o’n
gweithgareddau yn rhedeg hanner mor esmwyth heb eu cymorth.

Teithiau’r Urdd

Yn ystod y flwyddyn ariannol diwethaf aeth 68 o bobl ifanc ar deithiau i Catalunya, Ffrainc neu Batagonia a 153
ar deithiau undydd neu nos i Alton Towers, Yr Wyddfa, Gulliver's World, Chill Factory, Sglefrio 1a ac i
ddigwyddiad cymunedol Uwch-adrannau Gogledd Cymru yn Llanrwst. Rydym yn teimlo bod ein teithiau undydd
neu breswyl yn datblygu ein pobl ifanc i fod yn unigolion hyderus ac yn eu cynorthwyo i fod yn aelodau cyfrifol
yn eu cymunedau.

Cydweithio
Rydym yn cyd-weithio gyda Chyngor Sir Ynys Mén, Partneriaeth Plant a Phobl Ifanc Gwynedd a Mén, Menter

Mén, Medrwn Mén, Panel laith Mén, Y Ffermwyr Ifanc a Choleg Menai.

Cynllun Blas ar Gymru

Cynllun ar y cyd gyda Menter laith Mén - cynllun gyda’r néd o ddatblygu sgiliau ieithyddol y dysgwyr Cymraeg
sydd yn mynychu’r unedau laith. Wrth i'r plant gael sesiwn hwyliog o iaith gan yr Urdd mae’r rhieni yn derbyn
sesiwn iaith ffurfiol gan Menter Mén. Braf yw gallu cynnig y gwasanaeth yma i ddysgwyr y Rhanbarth.

Chwaraeon:

Mae’r Chwaraeon yn parhau i fod yn boblogaidd iawn oddi fewn i’r rhanbarth ym Mdn gyda’r niferoedd yn gyson
o flwyddyn i flwyddyn. Er bod niferoedd oedd wedi mynychu’r Athletau Rhanbarthol i lawr roedd cynnydd o 162
o blant a gymrodd ran yn y cylchoedd.

Parha’r Cystadlaethau Pél-droed, Pél-rwyd a Rownderi i fod yn boblogaidd o fewn y cylchoedd.

Cynradd :

1400

200 m2011-12

Pél W 2012-13
Pél droed 7 Pél
é m2013-14
Droed 7 |bob ochr| Droed 5 R\F:ve'd Rygbi Nofio Gynemast Athletau Cyf?:sw
bob ochr| Merche |bob ochr ¥ &
d
2011-12 108 60 28 108 30 636 43 249 1262
2012-13 170 60 28 120 40 595 53 214 1280
2013-14 150 50 0 120 48 607 49 280 1304
Uwchradd:

0 - |
Pél Droed 7-8 Pél DE(SEd % P&l Rwyd 7-8 | Pél rwyd 9-10 Nofio Gymnasteg
2011-12 20 20 12 12 45
2012-13 10 40 24 24 72
2013-14 24 36 91
H2011-12 m2012-13 m2013-14

Ni chynhaliwyd y cystadlaethau Talaith Pél-droed eleni gan bod gwaith adeiladu yn cael ei gynnal ym
Maes Glas, Bangor adoes dim lleoliad arall addas o fewn amser teithio rhesymol i bawb.

Gwersylloedd :

Parha’r cyfnodau yng Ngwersylloedd yr Urdd i brofi'n boblogaidd gyda’r niferoedd canlynol yn mynychu yn
2013>14

Cynradd ac Uwchradd

Glan-llyn Caerdydd Llangrannog Cyfanswm
2011-12 320 21 135 476
2012-13 333 335 75 743
2013-14 469 199 80 748

0 -

Uwchradd

Glan-Llyn (51) : 66 Cynnydd o0 29%
Llangrannog (0) : 0 - Dim Taith
Caerdydd (167) :91 - lleihad o 45%

Gweithgareddau eraill :

Siarad Cyhoeddus — 2 dim o bobl ifanc wedi mynychu eleni o Ysgol David Hughes a Ysgol Syr Thomas Jones.

Swyddog Chwaraeon

Yn ogystal a’r clybiau chwaraeon cymunedol, cynhelir y sesiynau aml sgiliau mewn perthynas ag Adran
Chwaraeon Cyngor Sir Ynys Moén. Yn ystod y flwyddyn diwethaf mae 540 wedi mynychu sesiynau blasu mewn
amrywiaeth o Ysgolion ym Mon.

Cynhelir Cwrs Llysgenhadon Ifanc gyda 59 o Aelodau yn mynychu’r cwrs, bu rhain wedyn yn mynd nol i'r
ysgolion i wneud sesiynau / hysbysebu gweithgareddau’r Urdd ar Fwrdd Chwaraeon yr Ysgol.

Yn ystod gwyliau’r Ysgol cynigwyd amrywiaeth o weithgareddau cymunedol amrywiol gyda 395 o aelodau yn
mynychu rhain.

Cafodd Elan Gilford, person ifanc gweithgar iawn o fewn chwaraeon y Rhanbarth y fraint o gynrychioli
Rhanbarth Ynys Mon wrth gario Baton Y Gymanwlad yn Eisteddfod yr Urdd 2014.

Marchnata / Hyrwyddo Gweithgareddau

Mae’r Rhanbarth yn defnyddio gwefannau cymdeithasol megis Facebook, Twitter, Youtube a Skype ar gyfer
cysylltu gyda phobl ifanc. Mae Aelodaeth ein gwefan Facebook yn tyfu yn wythnosol yn yr un modd &’r cyfrif
Twitter. Mae Youtube yn cael ei ddefnyddio ar gyfer arddangos ein fideos ac mae Skype yn cael ei ddefnyddio
ar gyfer cyfarfodydd y Fforwm leuenctid yn achlysurol. Mae adborth cadarnhaol wedi ei dderbyn gan y bobl
ifanc. Rydym eleni wedi cychwyn ar gynhyrchu Newyddlen Misol ar gyfer aelodau a’u rhieni yn ogystal a
chefnogwyr oddi fewn i'r Sir.

Adolygu Gwasanaeth / Adborth

Yn dilyn pob gweithgaredd oedran Uwchradd, dosberthir taflenni arfarnu i'r bobl ifanc a oedd wedi mynychu’r
gweithgaredd. Unwaith y flwyddyn (Medi fel rheol) mae’r criw staff maes yn cyfarfod ac yn adolygu’r taflenni yma
gan ystyried y sylwadau wrth drefnu’r rhaglen i'r flwyddyn ganlynol.

Gwaith Dyngarol

Gwasanaethau Carolau

Rydym yn parhau i gynnal Nosweithiau Carolau yn ystod mis Rhagfyr ac mae cynrychiolaeth o bob Ysgol
Uwchradd oddi fewn i'r Rhanbarth yn mynychu. Mynychodd 335 o bobl ifanc y Gwasanaethau Carolau eleni a
366 y flwyddyn flaenorol.

